
Монгол Улсын Их Хурлын 2022 оны намрын ээлжит чуулганы Үйлдвэржилтийн бодлогын байнгын хорооны 11 дүгээр сарын 09-ний өдөр /Лхагва гараг/-ийн хуралдааны товч тэмдэглэл

Үйлдвэржилтийн бодлогын байнгын хорооны дарга Т.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав. 
 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 11 цаг 09 минутад Төрийн ордны “Жанжин Д.Сүхбаатар” танхимд эхлэв. 
Чөлөөтэй: А.Адъяасүрэн, Г.Амартүвшин, Г.Ганболд, Л.Мөнхбаатар, Г.Тэмүүлэн, О.Цогтгэрэл.
Нэг.“Жижиг, дунд үйлдвэрлэлийн дэд хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төсөл

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Үйлдвэржилтийн бодлогын байнгын хороо хариуцсан ахлах зөвлөх Б.Гандулам, референт Б.Ууганцэцэг нар байлцав. 

“Жижиг, дунд үйлдвэрлэлийн дэд хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг Байнгын хорооны дарга Т.Энхтүвшин танилцуулав.

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно. 
Т.Энхтүвшин: Жижиг, дунд үйлдвэрлэлийн дэд хорооны бүрэлдэхүүнд Улсын Их Хурлын гишүүн Г.Амартүвшинг оруулахыг дэмжье гэсэн санал хураалт явуулъя.
Зөвшөөрсөн: 
  
  5

Татгалзсан: 

  6

Бүгд: 


11

45.5 хувийн саналаар санал дэмжигдсэнгүй.

Улсын Их Хурлын гишүүн Д.Батлутын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
 
Т.Энхтүвшин: Улсын Их Хурлын гишүүн Д.Батлутын гаргасан горимын саналыг дэмжье гэсэн санал хураалт явуулъя.
 
Зөвшөөрсөн:
  
  7
Татгалзсан:

  6
Бүгд:


13
53.8 хувийн саналаар горимын санал дэмжигдлээ.
 
Т.Энхтүвшин: Дээрх саналыг дэмжье гэсэн санал хураалтыг дахин явуулъя.
Зөвшөөрсөн:

  7
Татгалзсан:

  6
Бүгд:


13
53.8 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Г.Дамдинням Улсын Их Хурлын чуулганы нэгдсэн хуралдаанд танилцуулахаар тогтов. 


Уг асуудлыг 11 цаг 16 минутад хэлэлцэж дуусав.

Хоёр.Ажлын хэсэг байгуулах тухай Байнгын хорооны тогтоолын төсөл 

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Үйлдвэржилтийн бодлогын байнгын хороо хариуцсан ахлах зөвлөх Б.Гандулам, референт Б.Ууганцэцэг нар байлцав. 

“Ажлын хэсэг байгуулах тухай” Байнгын хорооны тогтоолын төслийг Байнгын хорооны дарга Т.Энхтүвшин танилцуулав. 

Байнгын хорооны тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно. 

Т.Энхтүвшин: “Ажлын хэсэг байгуулах тухай” Байнгын хорооны тогтоолын төслийг баталъя гэсэн санал хураалт явуулъя.
Зөвшөөрсөн: 

  8
Татгалзсан: 

  5
Бүгд: 


13
61.5 хувийн саналаар Байнгын хорооны тогтоол батлагдлаа. 

Уг асуудлыг 11 цаг 22 минутад хэлэлцэж дуусав. 
Байнгын хорооны хуралдаанаар 2 асуудал хэлэлцэв.

Хуралдаан 14 минут үргэлжилж, 19 гишүүнээс 13 гишүүн хүрэлцэн ирж, 68.4 хувийн ирцтэйгээр 11 цаг 23 минутад өндөрлөв. 


Тэмдэглэлтэй танилцсан: 

Ц.АЛТАН-ОД

МОНГОЛ УЛСЫН ИХ ХУРЛЫН
2022 ОНЫ НАМРЫН ЭЭЛЖИТ ЧУУЛГАНЫ
ҮЙЛДВЭРЖИЛТИЙН БОДЛОГЫН БАЙНГЫН ХОРООНЫ 

11 ДҮГЭЭР САРЫН 09-НИЙ ӨДӨР /ЛХАГВА ГАРАГ/-ИЙН 

ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Т.Энхтүвшин: Байнгын хорооны гишүүдийнхээ энэ өдрийн мэндийг хүргэж байна. 

Байнгын хорооны хуралдаанд оролцож байгаа гишүүд ээ Та бүхэндээ танилцуулъя.

2 дугаар тойрог Баян-Өлгий Телеуханы Аубакир, 14 дүгээр тойрог Төв аймаг Жигжидийн Батжаргал, 20 дугаар тойрог Орхон аймаг Дамбын Батлут, 20 дугаар тойрог Орхон Сайнхүүгийн Ганбаатар, 19 дүгээр тойрог Дархан-Уул Гонгорын Дамдинням, 13 дугаар тойрог Сэлэнгэ Дамдинсүрэнгийн Өнөрболор, 5 дугаар тойрог Говь-Алтай Шатарбалын Раднаасэд, 19 дүгээр тойрог Цэвэгдоржийн Туваан, 13 дугаар тойрог Сэлэнгэ Жаргалтулгын Эрдэнэбат, 20 дугаар тойрог Сайнхүүгийн Ганбаатар гэсэн.

Ирц 52.6 хувьтай учир өнөөдрийн хуралдааныг нээснийг мэдэгдэж байна. 

Байнгын хорооны хуралдаанаар хэлэлцэх асуудлыг танилцуулъя.

Нэгдүгээр асуудал, Жижиг, дунд үйлдвэрлэлийн дэд хорооны бүрэлдэхүүнд өөрчлөлт оруулах тухай Монгол Улсын Их Хурлын тогтоолын төсөл.

Хоёр дахь асуудал, Ажлын хэсэг байгуулах тухай Байнгын хорооны тогтоолын төслийг хэлэлцэнэ.

Хэлэлцэх асуудал дээр саналтай гишүүд байна уу? Хэлэлцэх асуудал дээр саналтай гишүүн байхгүй байна.

Хэлэлцэх асуудалдаа оръё. 

Нэг.“Жижиг, дунд үйлдвэрлэлийн дэд хорооны бүрэлдэхүүнд 
өөрчлөлт оруулах тухай” Улсын Их Хурлын 
тогтоолын төсөл

Жижиг, дунд үйлдвэрлэлийн дэд хорооны бүрэлдэхүүнд өөрчлөлт оруулах тухай Монгол Улсын Их Хурлын тогтоолын төслийг хэлэлцэж эхэлье.

Монгол Улсын Их Хурлын гишүүн Ганибалын Амартүвшин нь Монгол Улсын Их Хурлын 2022 оны 58 дугаар тогтоолоор Үйлдвэржилтийн байнгын хорооны гишүүнээр батлагдсан бөгөөд Жижиг, дунд үйлдвэрлэлийн дэд хорооны бүрэлдэхүүнд орж ажиллах хүсэлтээ Байнгын хороонд ирүүлсэн.

Монгол Улсын Их Хурлын чуулганы хуралдааны дэгийн тухай хуулийн 26 дугаар зүйлийн 23.3-т дэд хорооны бүрэлдэхүүний асуудлыг харьяалах Байнгын хорооны хуралдаанаар хэлэлцэх бөгөөд нэгдсэн хуралдаанд Байнгын хорооны санал, дүгнэлтийг үндэслэн дэд хуралд хорооны бүрэлдэхүүний тухай тогтоол баталдаг гэж заасны дагуу “Жижиг, дунд үйлдвэрлэлийн дэд хорооны бүрэлдэхүүнд өөрчлөлт оруулах тухай” Монгол Улсын Их Хурлын тогтоолын төслийг хэлэлцье. 

Улсын Их Хурлын тогтоолын төслийг Та бүхэндээ тараасан байгаа.

Тогтоолын төслийг одоо уншиж танилцуулъя.

Жижиг, дунд үйлдвэрлэлийн дэд хорооны бүрэлдэхүүнд өөрчлөлт оруулах тухай. Улаанбаатар хот.

Монгол Улсын Их Хурлын тухай хуулийн 8 дугаар зүйлийн 8.1.6 дахь заалт, 28 дугаар зүйл зүйлийн 28.5 дахь хэсэгт Монгол Улсын Их Хурлын чуулганы хуралдааны дэгийн тухай хуулийн 26 дугаар зүйлийн 26.3, 26.5 дахь хэсгийг үндэслэн Монгол Улсын Их Хурлаас ТОГТООХ нь: 

1.Улсын Их Хурлын гишүүн Ганибалын Амартүвшинг Жижиг, дунд үйлдвэрлэлийн дэд хорооны гишүүнээр баталсугай.

Энэ тогтоол батлагдсан өдрөөс эхэлж дагаж мөрдсүгэй гэсэн ийм тогтоол үндэслэлийг Та бүхэндээ уншиж танилцуулъя. 

Дэд хорооны бүрэлдэхүүнд өөрчлөлт орж байгаатай холбогдуулан асуулт асуух гишүүд нэрээ өгнө үү. 

Асуулт асуух гишүүн алга байна.

Дэд хорооны бүрэлдэхүүнд өөрчлөлт орж байгаатай холбогдуулан үг хэлэх гишүүд байна уу? Алга байна. 

Санал хураалтаа явуулъя. Жижиг, дунд үйлдвэрлэлийн дэд хорооны бүрэлдэхүүнд Улсын Их Хурлын гишүүн Г.Амартүвшинг оруулахыг дэмжье гэсэн томьёоллоор санал хураалт явуулъя. /алх цохив/

Горимын санал. Д.Батлут гишүүн горимын санал гаргая. Д.Батлут гишүүний микрофоныг өгөөрэй. 

Д.Батлут: Миний тоног төхөөрөмж ажилласангүй. Тэгээд дахин санал хурааж өгнө үү гэж хүсэж байна. Саяын санал хураалтыг хүчингүй болгож, ахин санал хураалгаж өгнө үү гэж хүсэж байна.

Т.Энхтүвшин: Хүчингүй болгоё гэдгээр санал хураалт явуулъя. Д.Батлут гишүүний. 

Санал хураалт хүчингүй боллоо.

Өмнөх санал хураалт. Дэд хорооны бүрэлдэхүүнд Улсын Их Хурлын гишүүн Г.Амартүвшинг оруулахыг дэмжье гэсэн томьёоллоор санал хураалтыг дахин явуулъя. /алх цохив/

Санал хураалтад оролцсон нийт гишүүдийн 53.8 хувь дэмжлээ. 

“Жижиг, дунд үйлдвэрлэлийн дэд хорооны бүрэлдэхүүнд өөрчлөлт оруулах тухай” Монгол Улсын Их Хурлын тогтоолын төслийг хэлэлцэж дууслаа.

Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Г.Дамдинням танилцуулна.

Хоёр.Ажлын хэсэг байгуулах тухай Байнгын хорооны 

тогтоолын төсөл 

Дараагийн асуудалд оръё. “Ажлын хэсэг байгуулах тухай” Байнгын хорооны тогтоолын төслийг хэлэлцэж эхэлье.

Монгол Улсын Их Хурлын тухай хуулийн 25.5-д Байнгын хороо шаардлагатай бол хууль тогтоомжийн төслийг хэлэлцүүлэгт бэлтгэх үүрэг бүхий ажлын хэсэг байгуулж, энэ асуудлаар Байнгын хорооны тогтоол гаргана гэж заасны дагуу ““Эрдэнэт үйлдвэр” төрийн өмчит үйлдвэрийн газрын технологид тохирохгүй хүдрийн уулгыг ашиглах тухай” Монгол Улсын Их Хурлын тогтоолын төслийг Байнгын хорооны хорооны болон нэгдсэн хуралдаанаар хэлэлцүүлэх бэлтгэл ажлыг хангах үүрэг бүхий Ажлын хэсэг байгуулах тухай Байнгын хорооны тогтоолын төслийг Та бүхэндээ тараасан байгаа. 

Тогтоолын төсөлтэй холбогдуулан асуулт асууж, үг хэлэх гишүүд нэрээ өгнө үү. 

Монгол Улсын Их Хурлын Байнгын хорооны тогтоол. Ажлын хэсэг байгуулах тухай. 

Монгол Улсын Их Хурлын тухай хуулийн 23 дугаар зүйлийн 23.2.14 дэх заалт, 25 дугаар зүйлийн 25.5 дахь хэсгийг үндэслэн Монгол Улсын Их Хурлын Үйлдвэржилтийн бодлогын байнгын хорооноос ТОГТООХ нь: 

1.Монгол Улсын Их Хурлын гишүүн Н.Алтанхуягаас 2022 оны 04 дүгээр сарын 14-ний өдөр Улсын Их Хуралд өргөн мэдүүлсэн ““Эрдэнэт үйлдвэр” төрийн өмчит үйлдвэрийн газрын технологид тохирохгүй хүдрийн овоолгыг ашиглах тухай” Монгол Улсын Их Хурлын тогтоолын төслийг Байнгын хорооны болон нэгдсэн хуралдаанаар хэлэлцүүлэх бэлтгэл хангах үүрэг бүхий ажлын хэсгийг дараах бүрэлдэхүүнтэй байгуулсугай. 

Ажлын хэсгийн ахлагч: 

Т.Аубакир 



Улсын Их Хурлын гишүүн 

Ажлын хэсгийн гишүүн: 

Г.Амартүвшин


Улсын Их Хурлын гишүүн 

Ж.Батжаргал


Улсын Их Хурлын гишүүн 

Ж.Бат-Эрдэнэ 


Улсын Их Хурлын гишүүн 

Г.Дамдинням 


Улсын Их Хурлын гишүүн 

Н.Наранбаатар 


Улсын Их Хурлын гишүүн 

Г.Тэмүүлэн 



Улсын Их Хурлын гишүүн

А.Адъяасүрэн


Улсын Их Хурлын гишүүн 

Д.Өнөрболор


Улсын Их Хурлын гишүүн 

С.Ганбаатар



Улсын Их Хурлын гишүүн 

Т.Энхтүвшин 


Улсын Их Хурлын гишүүн

гэсэн ийм бүрэлдэхүүнтэй байж байгаа. 

2.Ажлын хэсэгт мэргэжил, арга зүйн туслалцаа авах чиглэлээр холбогдох яам, агентлаг, бусад байгууллагаас мэргэжилтэн, албан хаагчийг оролцуулж ажиллуулахыг ажлын хэсэгт /Т.Аубакир”-т зөвшөөрсүгэй. 

Үйлдвэржилтийн байнгын хороо гэсэн ийм тогтоолын төсөл байж байгаа.

Улсын Их Хурлын Үйлдвэржилтийн байнгын хорооны дарга Т.Энхтүвшинд Улсын Их Хурлын гишүүн Норовын Алтанхуяг гишүүнээс бас бичгээр санал тавьсан байгаа.

Миний бие Эрдэнэт төрийн өмчит үйлдвэрийн газрын технологид тохирохгүй хүдрийн овоолгыг ашиглах тухай Монгол Улсын Их Хурлын тогтоолын төслийг Байнгын хорооны болон нэгдсэн хуралдааныг хэлэлцүүлэгт бэлтгэх, хангах үүрэг бүхий ажлын хэсэгт орох хүсэлтээ үүгээр илэрхийлж байна.

Улсын Их Хурлын гишүүн Норовын Алтанхуяг гэсэн ийм албан бичгийг ирүүлсэн байгаа гэдгийг хэлмээр байна. 

Тогтоолын төсөлтэй холбогдуулаад асуулт асууж, үг хэлэх гишүүд нэрээ өгөөрэй. Н.Алтанхуяг гишүүн бас энэ саналаа өгсөн байж байгаа. 

Тогтоол төсөлтэй холбогдуулан үг хэлэх, асуулт асуух гишүүн байсангүй.

“Ажлын хэсэг байгуулах тухай” Байнгын хорооны тогтоолын төсөлтэй холбогдуулан асуулт үг хэлэх гишүүн байсангүй. 

Одоо тогтоолын төслөө батлах санал хураалт явуулна. Ажлын хэсэгт Норовын Алтанхуяг гишүүнийг нэмж оруулаад “Ажлын хэсэг байгуулах тухай” Байнгын хорооны тогтоолын төслийг баталъя гэсэн томьёоллоор санал хураалтыг явуулъя. Санал хураалтыг явуулъя. /алх цохив/

Тийм. Нэмээд л оруулаад л шууд явуулчихъя гээд. Тийм.

Хуралдаанд оролцсон нийт гишүүдийн 61.5 хувиар тогтоолын төсөл батлагдлаа.

Байнгын хорооны хуралдааны тогтоолын төслийг Та бүхэндээ дахиад уншаад танилцуулчихъя. Ажлын хэсгийн бүрэлдэхүүнийг.

Ажлын хэсгийн ахлах ахлагчаар Т.Аубакир, ажлын хэсгийн гишүүдэд Г.Амартүвшин, Ж.Батжаргал, Ж.Бат-Эрдэнэ, Г.Дамдинням, Н.Наранбаатар, Г.Тэмүүлэн, Т.Энхтүвшин, А.Адъяасүрэн, Д.Өнөрболор, С.Ганбаатар, Н.Алтанхуяг гэсэн ийм ажлын хэсэг байгуулагдлаа гэдгийг танилцуулъя.

Ажлын хэсэгт мэргэжил, арга зүйн туслалцаа авах чиглэлээр холбогдох яам, агентлаг, бусад байгууллагаас мэргэжилтэн, албан хаагчийг оролцуулан ажиллахыг ажлын хэсэгт зөвшөөрсөнгүй. Үйлдвэрчдийн байнгын хорооны дарга Т.Энхтүвшин гэсэн ийм Байнгын хорооны тогтоол гарах нь. 

Байнгын хорооны хуралдаанаар хэлэлцэх асуудал дууссан тул хуралдаан хаасныг мэдэгдье. Гишүүдэд баярлалаа.

Бичлэгээс буулгасан:
ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 
ШИНЖЭЭЧ

